
ДА 85ТОДДЗЯ 3 ДНЯ НАРАДЖЗННЯ ІВАНА ЦІШЧАНКІ

Калі 6 давялося рабіць выбар жыццёвай дарогі спачатку, 
я  пайшоў бы т олькі ў  фалъкпарыстыку.

Ів а н  Ц іш ч а н к а .

22 мая гэтага года спаўняецца 
85 гадоў з дня нараджэння выдат- 
нага знаўцы традыцы йнай народ- 
най культуры, даследчыка гісторыі 
ф алькларыстыкі, л ітаратара і п е 
дагога Івана Кірылавіча Цішчанкі 
(1930-2001).

Біяграфія Івана Цішчанкі ўвасаб- 
ляе шлях таленавітага беларускага 
хлопца са Слаўгарадчыны ў адука- 
цыю, навуку і культуру, у вялікае 
жыццё*. Станаўленне асобы даслед
чыка адбылося ў Інстытуце мастац- 
твазнаўства, этнаграфіі і фальклору 
Акадэміі навук Беларусі, дзе I. Ціш- 
чанка працаваў з моманту яго засна- 
вання роўна 35 гадоў. Бібліяграфія 
напісанага ім** сведчыць пра разна- 
стайнасць навуковых і мастацкіх за- 
цікаўленняў: публіцыстыка і літара- 
туразнаўства, сцэнарыстыка даку- 
ментальнага кіно і мастацкая проза. 
Але галоўнай справай жыцця гэтага 
чалавека стала вывучэнне фалькло
ру, асэнсаванне і раскрыццё яго вя- 
лікага гуманістычнага патэнцыялу.

Першыя публікацыі I. Цішчанкі 
пра збіральнікаў фальклору і літа- 
ратараў з ’явілася ў 1956 г. 3 1965 г. 
ён у складзе тагачаснага выдатнага 
калектыву сектара фалькларыстыкі 
Інстытута мастацтвазнаўства, эт- 
награфіі і фальклору ўключаўся ў 
працу над шматтомным акадэміч- 
ным зборам беларускага фалькло
ру. Рыхтаваў да друку пяць тамоў 
серыі “Беларуская народная твор-

часць”: “Ж артоўны я песні” (1974), “Песні пра каханне” 
(1978), “С ям ейна-бы тавы я  песні” (1984), “С ацы яльна- 
бытавыя песні” (разам з В. Скіданам, 1987), “Прыпеўкі” 
(1989). Тэта была надзвычай грунтоўная і карпатлівая пра- 
ца, што ўключала адбор і сістэматызацыю матэрыялаў, 
напісанне ўступнага артыкула і навуковае каментаванне 
тэкстаў. “Займаючыся зборам і вывучэннем народна-паэ- 
тычнай творчасці, прынамсі, працуючы над падрыхт оў-

* Біяграф ічны  нары с пра I. Ц іш чанку ўбачыў 
св е т  п асл я  см ер ц і д ас л е д ч ы к а  ў кн ізе : Ц іш - 
чанка, I . К. 3 тво р ч ай  сп адч ы н ы  : навуковы я 
арты кулы , л ітаратурны я творы  / 1. К. Ц іш чанка; 
[навук. рэд. і аўт. уступ, арт. “3 неапублікаванай 
спадчы ны ” А. С. Ліс]. -  М ін ск : Беларус. кнігазбор, 
2004. -  С. 3 -  6.

** Бібліяграфію  прац  даследчыка да 1995 г. гл.: 
С ав ік , Л . С . Ц іш чанка Іван / Л. С. С авік // Беларус- 
кія п ісьм енн ік і: біябібліяграфічны  слоўн ік : у 6 т. / 
рэдкал.: I. Э. Багдановіч [і інш.]. -  Т. 6. -  М інск : 
БелЭн, 1995 .- С .  230 -2 3 2 . У лад зім ір  Васілевіч , В іктар  Ш матаў, Іван Ц іш чанка. Вільнюс. 1977 г.

Іван Ц іш чанка з д зя д зь к а м  іванам  Р ы го рав іч ам  Ц іш чанкам , 
членам -карэспандэнтам  НАН Беларусі, доктарам  хім ічны х навук. 1970-я гг.

Іван Ц іш чанка (справа) і У лад зім ір  Васілев іч  падчас ф алькло рн ай  
экспед ы цы і на Стаўбц оўш чы н е з м алодш ай сястро й  Якуба Коласа  

М ар м яй  М іхайлаўнай  Бруй. Канец 1970-х гг.

кай шматтомнага зводу беларускага фалькло
ру, -  пісаў даследчык ў 1986 г., -  я  адчуў сябе, 
муш у прызнацца, шчаслівым чалавекам, бо не- 
пасрэдна прычыніўся да свят ая свят ы х -  ду- 
хоўных скарбаў майго народа, у  як іх  выявілася 
яго глыбокая мудрасць і маст ацкі геній, і ад гэ- 
тага, здаецца, сам стаў дабрэй душой і чысцей 
сэрцам. Галоўнае, усвядоміў, што знайшоў сваё 
м есцаў жыцці”*. У тым жа годзе за ўдзел у пра- 
цы над шматтомным выданнем БНТ I. Цішчан- 
ка сярод іншых быў узнагароджаны Дзяржаў- 
най прэміяй БССР.

Асэнсоўваючы яго фалькларыстычную спад- 
чыну, хочацца пазбегнуць традыцыйнага ў жан-

* Ц іш чанка, I. К. А дказ на анкету // 3 творчай  сп ад ч ы н ы ... -  
С. 284.

ры ю білейнага арты кула хра- 
налагічнага апісання ж ы цця і 
творчасці і акцэнтаваць увагу на 
вызначальных момантах.

Іва н  К ір ы л а в іч  Ц іш ч ан к а  
ўперш ы ню  ў ш ы рок ім  сацы- 
я л ьн а -к у л ь ту р н ы м  кантэксце  
даследаваў г історыю беларус
кага народазнаўства другой па- 
ловы XIX ст. і ствары ў цэлую 
галерэю партрэтаў этнографаў 
і ф ал ьк л а р ы с т аў ,  сяр о д  як іх  
А. Кіркор, П. Шэйн, П. Бяссонаў, 
I. Насовіч, Ю. Крачкоўскі, Е. Ра- 
манаў, Я. Ляцкі, М. Доўнар-За- 
польскі, А. Багдановіч. Нарысы 
пра іх увайшлі ў выданні “Да на
родных вытокаў: Збіранне і вы- 
вучэнне беларускага фальклору 
ў 50 -  60-я гады XIX ст.” (1986) 
і “Беларуская фалькларыстыка: 

Збіранне і даследаванне народнай творчасці ў 
60-х гадах XIX -  пачатку XX ст.” (1989).

Нездарма Арсен Ліс, даўні сябра і калега 
па Інстытуце мастацтвазнаўства, этнаграфіі і 
фальклору, назваў Івана Кірылавіча “схільным 
да чалавеказнаўства”. Менавіта I. Цішчанка на- 
пісаў пра класікаў беларускай фалькларысты- 
кі так, што сёння мы ўсведамляем іх як асоб у 
сваім супярэчлівым часе, разумеем канцэпту- 
альнае поле тагачаснай навукі, барацьбу ідэй, 
узнікненне і развіццё новых падыходаў. Ціш- 
чанка-навуковец здолеў не толькі паглыбіцца ў 
біяграфію кожнага збіральніка, але і сфармуля- 
ваць матывацыю яго імкнення паказаць наву- 
коваму свету багацце традыцыйнай культуры 
беларусаў. Такая якасць даследавання грунта- 
валася на шматгадовай працы аўтара ў архі- 

вах Санкт-Пецярбурга, Масквы, 
Вільнюса, Варшавы, знаёмстве 
з эпісталярнай спадчынай, рэд- 
кімі і нават унікальнымі даку- 
ментамі. Біяграфічныя нарысы 
пра зн акам іты х  э тн о гр аф аў  і 
фалькларыстаў, што выйшлі з- 
пад пяра I. Цішчанкі, непераўзы- 
дзеныя сёння ў навуковым і са- 
цыяльна-культурным значэнні, 
разам з працамі Г. Пятроўскай, 
У. Васілевіча, Г. Каханоўскага, 
Я. Саламевіча, В. Бандарчыка, 
А. Аксамітава і Л. Малаш ства- 
раюць залагы фонд гісторыі бе
ларускай фалькларыстыкі.

Хочацца тут сказаць і пра не 
здзейсненую  да канца задуму 
Івана Кірылавіча -  незаконча-

Улад зім ір  Васілев іч , іван Ц іш чанка і В іктар  Ш м атаў на суб отн іку  
ў Батан ічны м  са д зе . Мінск. Пачатак 1980-х гг.

Н А Ц ЫЯ Н А Л Ь Н А Я  I СУСВЕТНАЯ КУЛЬТУРА

А л есь  Адам овіч  і Іван Ц іш чанка. Пачатак 1970-х гг. Н а с т а с с я  ГУ Л А К .

Іван Ц іш чанка, сы н Я куба Коласа Д аніла К ан стан ц ін ав іч  М іцкевіч, 
Сцяпан А лексан др ов іч . Мінск. Пачатак 1970-х гг.

ную манаграфію “Беларуская міфа- 
логія”. Сёння дзякуючы А. Лісу, які 
ўклаў кнігу "3 творчай спадчыны: 
навуковы я арты кулы , л ітаратур-  
ныя т в о р ы ” (2004), мы маем маг- 
чымасць пазнаёміцца з некаторымі 
матэрыяламі гэтай вельмі значнай 
для яе аутара працы. I. Цішчанка, 
вы датна  э р у д з ір а в а н ы  ф ал ьк л а -  
рыст, гістарыёграф, імкнуўся асэн- 
саваць міфалогію як гып свядомас- 
ці, вызначыць асаблівасці міфала- 
гічнага светапогляду беларусаў. Ён 
паспеў р а с п р ац а в ац ь  тры  знака-  
выя ўсходнеславянскія міфалагіч- 
ныя “персаналіі”: Перуна, Ярылы / 
св. Юрыя, Валоса / св. Уласа.

П ры ч ы та н н і  м ат э р ы я л а ў  не- 
закончанай манаграфіі пазнаецца 
даследчыцкі стыль: зварот да навуковых пер- 
шакрыніц, дакладнасць навукова-даведачнага 
апарату, багацце фактычных звестак. “Толькі 
комплексны аналіз усяго фальклорнага матэры- 
ялу і этнаграфічных з ’яў, -  пісаў I. Цішчанка ў 
1990-я гг., -  дазволіць аб’ектыўна разабрацца ў  
міфалагічным светасузіранні нашых продкаў”*. 
Асобныя высновы аўтар падае завострана, на
ваг палемічна. Бясспрэчна, некаторыя тэзісы 
I. Цішчанкі адносна архаічнай свядомасці, ролі 
хрысціянства ў этнічнай гісторыі і традыцый- 
най культуры беларусаў з ’яўляюцца дыскусій- 
нымі. Аднак заўважым, што ў 1990-я гг. міфа- 
лагічная праблематыка толькі-толькі пачынала 
распрацоўвацца ў беларускай навуцы. Таму на- 
п ісанаеўтой  час I. Цішчанкам гучыць надзвы- 
чай моцна і сведчыць пра высокі даследчыц-

* Ц іш ч ан к а , I. К. 3 творчай  сп адчы н ы ... -  С. 10.

ка-аналітычны ўзровень, зададзены аўтарам 
“Беларускай міфалогіі”.

Яшчэ неўсе задумы мае здзейснены,
Я не знарок прыйшоў на гэты свет, 
Найлепш ай справаю, як  песняю,
Хачу пазначыцъ свой апошні след.

Паводле гэтых радкоў з верша “Тастамент” 
здаецца, ш го сваю навуку ён усведамляў як 
найвышэйшую форму творчасці. У 1986 г. Іван 
Цішчанка бачыў у ёй яшчэ шмат дзялянак, што 
чакалі яго працы. Гэта ўкладанне і публіка- 
цыя ненадрукаваных запісаў з калекцый 3. Да- 
ленгі-Хадакоўскага, П. Шэйна, Я. Карловіча, 
П. Гільтэбранта, Я. Ляцкага; публікацыя эпіс- 
талярнай сгіадчыны выдатных народазнаўцаў -  
А. Кіркора, Е. Раманава, I. Насовіча, П. Шэйна, 
А. Багдановіча. Ён лічыў неабходным таксама 
перавыдаць найважнейшыя дарэвалюцыйныя 
даследаванні з-за іх бібліяграфічнай рэдкасці 

і наваг недаступнасці для спецыя- 
лістаў.

Частка з таго, на што ўказваў 
I. Цішчанка, ужо здзейснена. Трэба 
ўзгадаць энцыклапедыю “Беларус- 
кі фальклор” (2005 -  2006), “Бела- 
русаў” Я. Карскага (2006 -  2007) у 
серыі “Помнікі гістарычнай думкі 
Беларусі”, энцыклапедычны слоўнік 
“Міфалогія беларусаў” (2011) і інш. 
Але шмат яшчэ застаецца і новаму 
пакаленню даследчыкаў, якое сёння 
працягвае справу плеяды выдатных 
беларускіх савецкіх фалькларыстаў, 
годным прадстаўніком якой быў 
Іван Кірылавіч Цішчанка.

